
				এই পাতাটির মুদ্রণ সংশোধন করা প্রয়োজন। 
সাধন ।
-ఝభ<*=
কঙ্কাল ।
আমরা তিন বাল্যসঙ্গী যে ঘরে শয়ন করিতাম, তাহার পাশের ঘরের দেয়ালে একটি আস্ত নরকঙ্কাল ঝুলান থাকিত । রাত্রে বাতাসে তাহার হাড়গুলা খট্খটু শব্দ করিয়া নড়িত। দিনের বেলায় আমাদিগকে সেই হাড় নাড়িতে হইত। আমরা তখন পণ্ডিত মহাশয়ের নিকট মেঘনাদবধ এবং ক্যাম্বেল স্কুলের এক ছাত্রের কাছে অস্থিবিদ্যা পড়িতাম। আমাদের অভিভাবকের ইচ্ছা ছিল আমাদিগকে সহসা সৰ্ব্ববিদ্যায় পারদর্শী করিয়া তুলিবেন–র্তাহার অভিপ্রায় কতদূর সফল হইয়াছে র্যাহারা অামাদিগকে জানেন র্তাহীদের নিকট প্রকাশ করা বাহুল্য এবং যাহারা জানেন না তাহাদের নিকট গোপন করাই
শ্ৰেয় ।
তাহার পর বহুকাল অতীত হইয়াছে। ইতিমধ্যে সেই ঘর হইতে কঙ্কাল এবং আমাদের মাথা হইতে অস্থিবিদ্যা কোথায় স্থাম্বাস্তরিত হইয়াছে অন্বেষণ করিয়া জানা যায় না।
অল্পদিন হইল একদিন রাত্রে কোন কারণে অন্যত্র স্থানাভাব হওয়াতে আমাকে সেই ঘরে শয়ন করিতে হয়। অনভ্যাসবশতঃ ঘুম হইতেছে না। এপাশ ওপাশ করিতে করিতে গির্জার ঘড়িতে বড় বড় ঘণ্টাগুলো প্রায় সব ক’টা বাজিয়।

	        এই পাতাটি অন্য কোনো ভাষায় উপলব্ধ নয়।

